
Héraðssýning kynbótahrossa á Vesturlandi 2009

Önnur héraðssýning kynbótahrossa á Vesturlandi verður að Mið-Fossum, Borgarfirði dagana 8.-9. júní næstkomandi.

Tekið er við skráningum hjá Búnaðarsamtökum Vesturlands dagana 2.-4. júní í síma 437 1215. Við skráningu þarf að koma fram númer, nafn og uppruni hrossanna, nafn og kennitala knapa og sími. Sýningargjald á hvert hross er kr. 13.500.- fyrir fulldæmd hross en kr. 9.000.- fyrir hross sem aðeins er skráð í byggingardóm eða hæfileikadóm. 

Sýningargjöld skal greiða á skrifstofu BV á Hvanneyri eða á reikning nr. 0354-26-100            kt: 461288-1119. Ef greitt er í gegnum netbanka þarf að senda greiðslukvittun á netfangið bv@bondi.is. Nauðsynlegt er að fram komi nafn og númer hrossa sem greitt er fyrir. Ef ekki er greitt í gegnum netbanka, er mikilvægt að senda með faxi greiðslukvittun á númerið 437 2015. Endurgreiðsla sýningargjalda kemur aðeins til greina að forföll séu tilkynnt áður en dómar hefjast.

Hafi greiðsla ekki borist fyrir hádegi 5. júní verður viðkomandi hross ekki skráð á sýninguna.
Reglur um kynbótasýningar má nálgast í heild sinni á vef BÍ www.bondi.is undir hrossarækt. 

Átaksverkefni í jarðrækt
Nú stendur yfir jarðræktarátak á vegum Bændasamtaka Íslands í samvinnu við Búnaðarsamböndin og hafa viðtökur verið góðar. Undanfarna tvo mánuði hafa ráðunautar Búnaðarsamtaka Vesturlands verið að heimsækja þá bændur sem hafa nú þegar óskað eftir jarðræktarheimsókn í þessu átaksverkefni. Hafa þessar heimsóknir verið eins misjafnar eins og þær eru margar enda aðstæður og áhersluatriði misjöfn. 

Vert er að benda á að ennþá er möguleiki á því að óska eftir ráðunaut í slíka heimsókn. Þó svo að vorverkum sé að miklu eða öllu leyti lokið þá getur það verið gagnlegt fyrir bændur að fá ráðunautinn til að fara yfir það hvernig til tókst og hvernig sé best að haga framhaldinu.

Taka skal fram að þessar jarðræktarheimsóknir eru bændum að kostnaðarlausu.

Betri Bú – bókhaldsgögn 

Nú ættu allir að vera búnir að skila framtölunum. Við viljum því minna bændur í Betri Bú verkefninu á að senda inn bókhaldsgögnin til rekstrargreiningar sem allra fyrst. Hægt er að senda beint úr dkBúbót á netfangið bv@bondi.is 
Þeim sem hafa áhuga á að bætast við í Betri Bú verkefnið er bent á að hafa samband við Sigurð Jarlsson í síma 437 1215 eða 456 3773.
Aðalfundur Búnaðarsambands Vestfjarða 2009
Aðalfundur Búnaðarsambands Vestfjarða verður haldinn fimmtudaginn 11. júní 2009 í Birkimel á Barðaströnd og hefst hann kl. 10.00 árdegis.

Dagskrá:

· Venjuleg aðalfundarstörf.

· Erindi gesta.

· Kosningar Búnaðarþingsfulltrúa 2010–2012.   

· Önnur mál.

Öllum bændum er heimil fundarseta en aðeins kjörnir fulltrúar hafa málfrelsi, tillögu-og atkvæðisrétt.

Óskað er eftir því að þeir sem þurfa á gistingu að halda láti vita á skrifstofu Sigurðar Jarlssonar 456 3773 / 892 0631 ekki síðar en föstudaginn 5. júní 2009.

Stjórn Búnaðarsambands Vestfjarða.

Aðalfundur Deildar sauðfjárbænda innan B.S.V. 2009.
Verður haldinn miðvikudagskvöldið 10. júní í Birkimel á Barðaströnd og hefst hann kl.  20.30. 

Dagskrá:

Venjuleg aðalfundarstörf.

Erindi gesta. Sigurgeir Sindri Sigurgeirsson, nýkjörinn formaður LS
Önnur mál.

Stjórn sauðfjárdeildar B.S.V.
Námskeið í gæðastýringu í sauðfjárrækt

Orðsending til nýrra þátttakenda í gæðastýringu: 
Nýir þátttakendur í gæðastýringu í sauðfjárrækt þurfa að sækja um þátttöku til Matvælastofnunar á þar til gerðum umsóknareyðublöðum. Umsóknarfrestur er til 20. nóvember ef framleiðandi óskar eftir álagsgreiðslum fyrir næsta almanaksár. 
Námskeið:
Eitt af grunnskilyrðum fyrir þátttöku í gæðastýringu í sauðfjárrækt er að hafa sótt undirbúningsnámskeið.

Námskeið verður haldið á Hvanneyri þriðjudaginn 16.júní nk. kl.10.00–18.00.

Námskeiðin eru ætluð þeim framleiðendum sauðfjárafurða sem:

· Eru nýir þátttakendur og/eða hafa ekki sótt námskeið áður.

· Eru nýir ábúendur eða eigendur jarða.

· Eru að hefja sauðfjárbúskap, taka við sauðfjárbúi eða gera það síðar á þessu ári eða því næsta.

